
Հայաստանի Հանրապետության կառավարությունը   ո ր ո շ ու մ     է.

1. Հաստատել Հայաստանի Հանրապետության տարածքում փոստային կապի միջոցով անշարժ գույքի պետական միասնական կադաստրի տվյալների վերաբերյալ տեղեկատվության տրամադրման կարգը՝ համաձայն հավելվածի :
2. Հայաստանի Հանրապետության կառավարությանն առընթեր անշարժ գույքի կա​դաս​տրի պետական կոմիտեի նախագահին` սույն որոշումն ուժի մեջ մտնելու օրվանը հաջորդող 15-օրյա ժամկետում Հայաստանի Հանրապետության կառավարությանն առընթեր անշարժ գույքի կադաստրի պետական կո​մի​տեի պաշտոնական կայքում տեղադրել՝ 

1) փոստային կապի միջոցով անշարժ գույքի պետական միասնական կադաստրի տվյալների վերաբերյալ տեղեկատվությունը ստանալու համար պահանջվող փաստաթղթերի ցանկը,
2) դիմումի ձևը, 
3) Հայաստանի Հանրապետության տարածքում փոստային կապի ծառայությունների հա​​​մար հաստատված սակագները,
4) փոստային կապի ծառայությունների միջոցով անշարժ գույքի պետական միասնական կադաստրի տվյալների վերաբերյալ տեղեկատվություն ստանալու համար վճարման ընթացակարգը:
5. Հայաստանի Հանրապետության ֆինանսների նախարարին՝ սույն որոշումն ուժի մեջ մտնելու օրվանը հաջորդող 15-օրյա ժամկետում ապահովել վճարում​նե​րի պետական էլեկտրոնային համակարգում Հայաստանի Հանրապետության կառավարությանն առընթեր անշարժ գույքի կա​դաս​տրի պետական կոմիտեի արտաբյուջետային գանձապետական հաշվի համարի տեղադրումը՝ Հայաստանի Հանրապետության տարածքում փոստային կապի ծառայություն​ների համար Հայաստանի Հանրապետությամբ օրենսդրությամբ հաստատված սակագների վճարման նպատակով:   

6. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը, իսկ սույն որոշման 1-ին կետը` սույն որոշման ուժի մեջ մտնելուց հետո 15-րդ օրը:
Հավելված 
ՀՀ կառավարության 

դեկտեմբերի   -ի 2012 թվականի 

N     -Ն որոշման

ԿԱՐԳ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՓՈՍՏԱՅԻՆ ԿԱՊԻ ՄԻՋՈՑՈՎ ԱՆՇԱՐԺ ԳՈՒՅՔԻ ՊԵՏԱԿԱՆ ՄԻԱՍՆԱԿԱՆ ԿԱԴԱՍՏՐԻ ՏՎՅԱԼՆԵՐԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ
1. Սույն կարգով կարգավորվում է Հայաստանի Հանրապետության տարածքում փոստային կապի միջոցով անշարժ գույքի պետական միասնական կադաստրի տվյալների վերաբերյալ տեղեկատվության տրամադրման ընթացակարգը:

2. «Գույքի նկատմամբ իրավունքների պետական գրանցման մասին» Հայաս​տա​նի Հան​րապետության օրենքին (այսուհետ` օրենք) համաձայն անշարժ գույքի պետական միասնական կադաստրի տվյալների վերաբերյալ` օրենքի 73-րդ հոդվածով նախատեսված տեղեկատվությունը և այլ ծառա​յու​թյունները տրամադրման համար դի​մո​ղը սահմանված փաստաթղթերը կարող է ներկայացնել նաև փոստով: Փոստով ներկայացնելու դեպքում դիմումի մեջ անհրաժեշտ է նշել նաև դիմողի էլեկտրոնային հասցեն՝ թերի փաստաթղթեր ներկայացնելու դեպքում այդ մասին դիմողին ծանուցելու նպատակով:  
3. Տեղեկատվությունը, դիմողի ցանկությամբ, կարող է տրամադրվել փոստով` պատվիրված նա​մակով, եթե դիմումատուն դիմումի մեջ նշել է այդ մասին և ներկայացրել փոստային կապի  ծառայության մատուցման համար վճարումը հավաստող անդորրագրի պատճենը կամ պե​տա​կան վճարումների էլեկտրոնային համակարգով վճարումը հավաստող 20 նիշանոց ծած​կա​գիրը և վճարման ամսաթիվը:
4. Փոստային կապի ծառայության մատուցման համար վճարումը դի​մողի կողմից իրականացվում է Հայաստանի Հանրապետության կառավարությանն առընթեր անշարժ գույքի կա​դաս​տրի պետական կոմիտեի արտաբյուջետային գանձապետական հաշվին՝ Հայաստանի Հանրապետության տարածքում փոստային կապի ծառայություն​ների համար Հայաստանի Հանրապետությամբ օրենսդրությամբ հաստատված սակագներին համապատասխան:

Հ Ի Մ Ն Ա Վ Ո Ր ՈՒ Մ
«Գույքի նկատմամբ իրավունքների պետական գրանցման մասին տեղեկատվության և այլ ծառայություների տրամադրման համար Հայաստանի Հանրապետության տարածքում փոստի միջողով ծառայությունների մատուցման մասին» ՀՀ կառավարության որոշման նախագծւի վերաբերյալ 

Իրավական ակտի ընդունման անհրաժեշտությունը պայմանավորված է այն հան​գա​մանքով, որ կատարվել է ուսումնասիրություն, որի արդյունքում պարզվել է, որ «Գույքի նկատմամբ իրավունքների պետական գրանցման մասին» Հայաս​տա​նի Հանրապետության օրենքի 73-րդ հոդվածի 1-ին մասի 9-16-րդ, 18-րդ, 20-23-րդ և 25-րդ կետերով նախատեսված տեղեկատվությունը և այլ ծառա​յու​թյունները ստանալու համար պարտադի չէ դիմողի ներկայությունը: Նշված տեղեկատվությունը և այլ ծառայությունները ստանալու նպա​տա​կով դիմողը սահմանված փաստաթղթերը կարող է ներկայացնել նաև փոստով, ինչպես նաև դիմողին կարող է տրամադրվել տեղեկատվությունը փոստով: 

Այս որոշման ընդունումը նպատակ ունի դիմողների համար տեղեկատվությունը և այլ ծառայությունները դարձնել առավել դյուրին, քանի որ հնարավոր կլինի դիմել նաև փոստային կապի ծառայությունների միջոցով, որը կհանգնեցնի փաստաթղթերի ներկայացնելու և տրամադրելու գործընթացի դյուրացմանը, թեթևացնելու հերթերը և վերացվնելու կոռուպցիոն ռիսկերը: 

Ներկայումս տեղեկատվություն ստանալու համար քաղաքացին անձամբ է ներկայանում ՀՀ կառավարութանն առընթր անշարժ գույքի պետական կադաստրի կոմիտե: 

Այս բնագավառում ՀՀ կառավարությունն իրականացնում է քաղաքացիների սպասարկման որակի բարձրացմանը, մատուցվող ծառայությունների դյուրացմանը և ժամկետների կրճատմանը, մեկ պատուհանի սկզբունքի կիրառմանը, ինչպես նաև էլեկտրոնային կառավարման համակարգերի ներդրմանը միտված քաղաքականություն: Սույն նախագծով առաջարկվող փոփոխությունները լիովին համապատասխանում են վարվող քաղաքականության սկզբունքներին:

Նախագիծը մշակվել է ՀՀ կառավարության աշխատակազմի կողմից:

ՀՀ կառավարության որոշման նախագծի ընդունման կապակցությամբ ՀՀ պետական բյուջեում էական նվազեցումներ կամ ավելացումներ չեն նախատեսվում:

ՏԵՂԵԿԱՆՔ N 1

«Գույքի նկատմամբ իրավունքների պետական գրանցման մասին տեղեկատվության և այլ ծառայություների տրամադրման համար Հայաստանի Հանրապետության տարածքում փոստի միջողով ծառայությունների մատուցման մասին» ՀՀ կառավարության որոշման նախագծւի վերաբերյալ 

«Գույքի նկատմամբ իրավունքների պետական գրանցման մասին տեղեկատվության և այլ ծառայություների տրամադրման համար Հայաստանի Հանրապետության տարածքում փոստի միջողով ծառայությունների մատուցման մասին» ՀՀ կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ չի առաջացնում:
ՏԵՂԵԿԱՆՔ N 2

«Գույքի նկատմամբ իրավունքների պետական գրանցման մասին տեղեկատվության և այլ ծառայություների տրամադրման համար Հայաստանի Հանրապետության տարածքում փոստի միջողով ծառայությունների մատուցման մասին» ՀՀ կառավարության որոշման նախագծւի վերաբերյալ 

«Գույքի նկատմամբ իրավունքների պետական գրանցման մասին տեղեկատվության և այլ ծառայություների տրամադրման համար Հայաստանի Հանրապետության տարածքում փոստի միջողով ծառայությունների մատուցման մասին» ՀՀ կառավարության որոշման ընդունումը այլ նորմատիվ իրավական ակտերի ընդունման անհրաժեշտություն չի առաջացնում:
